
Terzo eroe de sti campioni

     Che no trova mone a basa

     E che gà botega in casa

     Su la riva dei schiavoni.

Feghe largo a st'altro mato

     Duro duro, lindo lindo

     Che sigila el triunvirato

     Co la parte de Florindo.

Da per tuto lù se cazza

     Co la paca d'esser belo

     Ma el gà un spirito da piazza

     El gà bote da Castelo.

Quel so pare povereto

     El savaria per sto fio

     Che no vol ararghe dreto

     Che gà el banco in tel da drio.

E ghe toca tuto el zorno

     Per lù solo tambascar

     Per sto mato, che và intorno

     Co le bele a smorosar.

Ma s'el trova l'insolente

     No ghe omo più prudente

     E per queste bagatele

     No l'espone la so pele.

L'è de fondo un gran bon puto

     El gà el cuor de marzapan

     E col vede el tempo bruto

     El la fa da cortesan.

Nol se pica de violenza

     El ghe cede la so dona

     E con tuta indiferenza

     El li lassa andar in mona.

